
Mwanachama wa Shirika la Viwango la Kimataifa (ISO), Codex Alimentarius Commission (WHO/FAO) na Wakala wa ISO na Mashirika ya Viwango ya Mataifa mbalimbali 

TAARIFA KWA UMMA KUHUSU MATUMIZI YA KEMIKALI KATIKA UIVISHAJI WA NDIZI 

Dar es Salaam, 13 Oktoba, 2024 

Hivi karibuni, kumekuwepo na taarifa inayosambaa kwenye mitandao ya kijamii inayoelezea matumizi 
ya kemikali kwa ajili ya kuivisha ndizi katika Jiji la Dar es Salaam na kutilia mashaka usalama wa afya 
ya mlaji wa bidhaa husika.  

Shirika la Viwango Tanzania (TBS) baada ya kupata taarifa hiyo limefanya ukaguzi na uchunguzi wa 
awali katika maeneo/ masoko mbalimbali Jijini Dar es Salaam ambapo zoezi la kuivisha ndizi 
hufanyika na kugundua wafanyabiashara wanatumia gesi maalum (ethylene) kuivisha matunda hayo. 

TBS inapenda kuufahamisha umma kuwa teknolojia inayotumika kuivisha matunda kwa kutumia 
kemikali ya ethylene ni utaratibu wa kawaida unaotumika duniani kote na hauna madhara yoyote 
kiafya. Aidha, kemikali inayotumika ya ethylene imefanyiwa uchunguzi wa kitaalam juu ya usalama 
wake na inaruhusiwa kwa matumizi hayo ya kuivisha matunda.  

Hivyo, teknolojia hii imepunguza kwa kiasi kikubwa hasara iliyokuwa inajitokeza wakati wa usafirishaji 
wa matunda yalioiva kwani imewezesha wafanyabiashara kununua/ kusafirisha matunda yaliyokomaa 
na kuyaivisha kwa wakati mmoja, na kwa kiwango sawa, na pia kufanya ndizi hizo kutoharibika katika 
kipindi cha muda mrefu zaidi, ikilinganishwa na zile zilizoivishwa kwa njia ya asili ambayo matunda 
hutoa gesi asilia ya ethylene ili kuiva. 

TBS inapenda kuuhakikishia umma kuwa inaendelea kulinda usalama na ubora wa bidhaa zote 
wakati wote 

Kwa maelezo zaidi wasiliana nasi kupitia kituo cha huduma kwa wateja kwa namba hiyo 0800110827. 

